
Монгол Улсын Их Хурлын 2017 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 6 дугаар сарын 08-ны өдөр /Пүрэв гараг/-ийн хуралдааны гар тэмдэглэл

Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр 20 цаг 20 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Г.Мөнхцэцэг, Д.Ганболд, Д.Гантулга, М.Оюунчимэг, А.Ундраа, Н.Учрал, С.Эрдэнэ;


Тасалсан: О.Баасанхүү, С.Жавхлан.

Нэг. Монгол Улсын Засгийн газрын гишүүнийг томилох тухай 

Хэлэлцэж буй асуудалтай холбогдуулан Монгол Улсын Ерөнхий сайд Ж.Эрдэнэбат, нэр дэвшигч Г.Чулуунбаатар нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, референт Б.Мажигсүрэн нар байлцав.


Монгол Улсын Засгийн газрын  гишүүн, Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох тухай саналыг Монгол Улсын Ерөнхий сайд Ж.Эрдэнэбат танилцуулав.

Танилцуулгатай холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Б.Саранчимэг санал хэлэв. 

Л.Энх-Амгалан: - Монгол Улсын Засгийн газрын гишүүн, Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох тухай Монгол Улсын Ерөнхий сайдын саналыг дэмжье гэсэн санал хураалт явуулъя. 

Зөвшөөрсөн

10
           Татгалзсан

  0
           Бүгд


10

           100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн М.Билэгт Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 6 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 20 цаг 26 минутад өндөрлөв.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА





Л.ЭНХ-АМГАЛАН
 
Тэмдэглэл хөтөлсөн: 


ПРОТОКОЛЫН АЛБАНЫ                                            

ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 6 ДУГААР САРЫН 08-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Л.Энх-Амгалан: - Гишүүдийнхээ энэ өдрийн амгаланг айлтгая. Байнгын хорооны өнөөдөр ирвэл зохих ёстой 19 гишүүнээс 10 гишүүн хүрэлцэж ирж 52.6 хувьтай ирц бүрдсэн тул хурлаа эхэлье. Өнөөдөр хэлэлцэх нэг асуудал байгаа. Хэлэлцэх асуудал дээр өөр саналтай гишүүд байна уу? Байхгүй байна. Хэлэлцэх асуудалдаа оръё.

Нэг. Монгол Улсын Засгийн газрын гишүүнийг томилох тухай 

Монгол Улсын Засгийн газрын  гишүүн, Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох тухай асуудлыг Монгол Улсын Ерөнхий сайд Эрдэнэбат танилцуулна. Ерөнхий сайд.

Ж.Эрдэнэбат: - Байнгын хорооны дарга, эрхэм гишүүдийн оройн амгаланг айлтгая.

Монгол Улсын Үндсэн хууль болон Засгийн газрын тухай хуульд Ерөнхий сайд Ерөнхийлөгчтэй зөвшилцсөний үндсэн дээр Засгийн газрын гишүүнийг томилох тухай саналаа Улсын Их Хуралд өргөн мэдүүлнэ гэж Засгийн газрын тухай хуулийн 21 дүгээр зүйлд зааснаар Засгийн газрын гишүүний орон тоо гарсан тохиолдолд Улсын Их Хуралд 30 хоногийн дотор түүнийг нөхөн томилно гэж тус тус заасныг үндэслэн өөрийн бүрэн эрхийн хүрээнд Гэлэгпилийн Чулуунбаатарыг  Монгол Улсын Засгийн газрын  гишүүн, Боловсрол, соёл, шинжлэх ухаан, спортын сайдаар томилуулах асуудлыг Монгол Улсын Ерөнхийлөгчтэй зөвшилцсөний үндсэн дээр танилцуулж байна. 

 Гэлэгпилийн Чулуунбаатар нь 1957 онд Ховд аймгийн Дарви суманд төрсөн бөгөөд 1975 онд тус аймгийн 1 дүгээр сургуулийг дүүргэсэн. 1981 онд Монгол Улсын Их Сургуулийг философийн салбарыг философич, нийгэм судлалын багш мэргэжлээр төгсөж, 1993 онд Москвагийн олон улсын удирдлагын академийн аспирантурт суралцаж философийн доктор, 1999 онд философийн шинжлэх ухааны докторын зэргийг тус тус хамгаалсан. 

Чулуунбаатар нь 1981-1990 онд Монгол Ардын хувьсгалт намын Төв хорооны дэргэдэх нийгмийн ухааны институтэд эрдэм шинжилгээний ажилтан, 1993-1994 онд Прогноз төвд эрдэм шинжилгээний ажилтан, 1994-1996 онд Улсын Их Хурлын дэргэдэх судалгааны төвд эрдэмтэн нарийн бичгийн дарга, 1996-2016 онд Шинжлэх ухааны академийн философич, социологи эрхийн хүрээлэнгийн захирал, 2001-2008 онд Улсын Их Хурлын Тамгын газарт Улсын Их Хурлын даргын ахлах зөвлөх, албаны дарга, 1998-2007 онд Соёл урлагийн их сургуулийн Соёл урлагийн менежментийн тэнхимийн эрхлэгч, тэргүүлэх профессор, 2008-2012 онд Засгийн газрын Хэрэг эрхлэх газрын харьяа Удирдлагын академийн захирлаар, 2016 оноос шинжлэх академийн тэргүүн дэд ерөнхийлөгчөөр ажиллаж байгаа бөгөөд улсад 36 жил, үүнээс боловсрол, шинжлэх ухааны байгууллагад 29 жил ажилласан болно. 

Иймд Чулуунбаатарыг боловсрол, шинжлэх ухааны салбарт ажиллаж хуримтлуулсан туршлага, удирдан зохион байгуулах чадвар, ажил хэрэгч чанар зэргийг харгалзан Засгийн газраас дэвшүүлж байгаа зорилтуудыг биелүүлэх, танхимын зарчмаар ажиллах чадвартай гэж үзэн Монгол Улсын Засгийн газрын гишүүн, Боловсрол, соёл, шинжлэх ухаан, спортын сайдын албан тушаалд томилуулах саналтай байгаа тул уг асуудлыг хэлэлцэн шийдвэрлэж өгөхийг хүсье. 

Л.Энх-Амгалан: - Ерөнхий сайдад баярлалаа. Ерөнхий сайдын танилцуулгатай холбогдуулж асуух асуулттай гишүүд байна уу? Алга байна. Гишүүд асуулт асууж үг хэлж дууслаа. Үг хэлэх юм уу? Саранчимэг гишүүн.

Б.Саранчимэг: - Чулуунбаатар гуайг Засгийн газрын гишүүн, Боловсрол, соёл, шинжлэх ухаан, спортын сайдын албан тушаалд томилуулах саналыг дэмжиж байна. Энэ салбарт боловсрол болоод шинжлэх ухааны салбарт ажиллаж байгаа туршлагатай. Энэ салбар бол дээрээс нь Спортын салбарыг бас агуулсан ийм том яам байгаа. Удахгүй Биеийн тамир, спортыг дэмжих тухай хуулийг хэлэлцэхээр Улсын Их Хурал шийдвэрлэсэн байгаа. Тэгээд үүн дээр илүү их анхаарч, залуучуудаа дэмжиж, илүү биеийн тамир спортыг анхаарч ажиллаасай гэж хүсэж байна. Мэдээж энэ салбарт нэлээн шүүмжлэлтэй зүйлүүд байгаа, болох болохгүй зүйлүүд байгаа. Та тэрийг илүү сайн тодорхойлоод танаас нэлээн их ажлын үр дүн, багийн үр дүнг хүсэж байгаа шүү. Дээрээс нь би юуг онцолж хэлэх гээд байна вэ гэвэл мэдээж сургуулийн хүртээмж, дээрээс нь сургуулийн чанар дээр нэлээн илүү анхаараасай. Тэр дундаа эко боловсрол дээр илүү их анхаарч, ялангуяа Нийгмийн бодлогын байнгын хороотойгоо илүү их сайн нягт холбоотой ажиллахыг хүсэж байна. Танд амжилт хүсье. 

Л.Энх-Амгалан: - Саранчимэг гишүүнд баярлалаа. Гишүүд асуулт асууж, үг хэлж дууслаа.  

Монгол Улсын Засгийн газрын гишүүн, Боловсрол, соёл, шинжлэх ухаан, спортын сайдаар Гэлэгпилийн Чулуунбаатарыг томилох тухай Монгол Улсын Ерөнхий сайдын саналыг дэмжье гэсэн томьёоллоор санал хураалт явуулъя. Санал хураалт.

10 гишүүн оролцож, 100 хувийн саналаар энэ санал дэмжигдлээ. 

Нэгдсэн хуралдаанд Байнгын хорооны санал, дүгнэлтийг би уншаад танилцуулчих уу? Сайд томилж байгаа юм байна. Тийм үү? Билэгт гишүүн тэгвэл уншчих. Билэгт гишүүнийг томилъё. Чулуунбаатар нэр дэвшигчид амжилт хүсье. Ингээд гишүүддээ баярлалаа. Өнөөдрийн хуралдаан өндөрлөснийг мэдэгдье. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ
2

